
Navoiy viloyatida mehnat 
resurslaridan foydalanishni 

ekonometrik modellashtirish usullari  
Hamroyev Anvar Ashurovich

Buxoro davlat texnika universiteti magistranti
E-mail: anvarasurovich@gmail.com 

Tel: +998 91 404-29-68

Annotatsiya:  Ushbu maqolada Navoiy viloyatida mehnat resurslaridan foydalanishni ekonometrik modellashtirish usullari 
taklif qilingan. Shu bilan birga, Navoiy viloyatining mehnat resurslari tahlil qilinib, shu asosida hududning yalpi hududiy 
mahsulot (YaHM) hajmini oshirishga ta’siri o‘rganilgan.

Kalit so‘zlar: mehnat resurslari, ekonometrik tahlil, yalpi hududiy mahsulot, Kobb-Duglas funksiyasi, ishlab chiqarish 
omillari, asosiy fondlar, eng kichik kvadratlar usuli, normal taqsimot funksiyasi.
Abstract: This article proposes econometric modeling methods for the use of labor resources in the Navoi region. The 
study includes an analysis of the region’s labor resources and examines their impact on the growth of Gross Regional 
Product (GRP).	

Keywords: Keywords: labor resources, econometric analysis, gross regional product, Cobb-Douglas function, production 
factors, fixed assets, least squares method, normal distribution function.
Аннотация: В данной статье предложены методы эконометрического моделирования использования трудовых 
ресурсов в Навоийской области. При этом были проанализированы трудовые ресурсы Навоийской области, и на 
их основе изучено влияние региона на увеличение валового регионального продукта (ВРП).

Ключевые слова: трудовые ресурсы, эконометрический анализ, валовой территориальный продукт, функция 
Кобба-Дугласа, факторы производства, основные средства, метод наименьших квадратов, функция нормального 
распределения.

KIRISH    
Hududlarda mehnat resurslaridan foydalanish holati — mavjud mehnat resurslari jami imkoniyatlarining 

qanchalik darajada ishga solinayotganini anglatadi. Fikrimizcha, bu umumiy qarash bo‘lib, hududlarda mehnat 
resurslaridan foydalanish holatini tahlil qilishda quyidagi statistik ma’lumotlar orqali olinadigan natijalar muhim 
hisoblanadi:

yillar kesimida yaratilgan yalpi hududiy mahsulotning band bo‘lgan mehnat resurslariga nisbatan dinami-
kasi;

band bo‘lgan mehnat resurslarining ma’lumot darajasiga bog‘liq holda yalpi hududiy mahsulotdagi o‘zga
rish nisbiyligi;

yillar davomida yaratilgan yalpi hududiy mahsulot hajmiga nisbatan korxona va tashkilotlarning asosiy 
fondlari qiymatidagi o‘zgarish ko‘rsatkichi.

Ekonometrik tahlil nuqtai nazaridan, mehnat resurslaridan samarali foydalanish orqali yalpi hududiy mah-
sulot hajmini oshirishga ta’sir qiluvchi omillar bilan natijaviy ko‘rsatkichlar orasidagi bog‘liqlikni aniqlash, ular
ning o‘zaro miqdoriy munosabatlarini tahlil qilish orqali tegishli xulosalar chiqarish mumkin. Bu esa hududni 
ijtimoiy-iqtisodiy rivojlantirish dasturlarini shakllantirishda muhim ahamiyat kasb etadi.

MAV   Z U G A  OID    ADA   B IYOTLAR        SHARHI    
Yalpi hududiy mahsulot (YaHM) hajmiga ta’sir etuvchi omillar, mehnat resurslarining samarali boshqaruvi 

hamda ishlab chiqarish funksiyalari masalalari O‘zbekiston va xorijiy iqtisodiy adabiyotlarda keng yoritilgan. 
Mazkur tadqiqotda foydalanilgan adabiyotlar tahlili mavzu bo‘yicha ilmiy asosga ega yondashuvlar va empirik 
tahlillarni o‘z ichiga oladi.

Avvalo, A.I. Kolobova va A.M. Larionseva tomonidan taqdim etilgan “Ekonomika i menedjment” asarida 
mehnat resurslari va mehnat salohiyati tushunchalarining nazariy asoslari yoritilgan bo‘lib, iqtisodiy rivojlanish 
jarayonida inson kapitalining o‘rni alohida urg‘u bilan ko‘rsatilgan. Bu ish mehnat resurslarini tizimli tahlil qilish, 
ularni ishlab chiqarishdagi roli va potensialini belgilashda nazariy asos bo‘lib xizmat qiladi.

Shuningdek, Q.X. Abdurahmonovning “Mehnat iqtisodiyoti: Nazariya va amaliyot” nomli darsligi O‘zbekis-
ton sharoitida mehnat bozori, bandlik, ishchi kuchining taqsimoti va undagi strukturaviy o‘zgarishlar masalala
riga chuqur yondashadi. Ushbu asar orqali viloyatlarda mehnat resurslarining holatini baholash, demografik va 
iqtisodiy omillar o‘rtasidagi bog‘liqlikni aniqlash imkoniyati yaratiladi. Bu narsa Kobb–Daglas ishlab chiqarish 
funksiyasi parametrlarini talqin qilishda ham muhim asos bo‘lib xizmat qiladi.

Z.A. Tolametovaning “Iqtisodiyotni modernizatsiyalash jarayonida mehnat bozorini rivojlantirish yo‘nalish-
lari” nomli ilmiy ishida mehnat bozorini zamonaviylashtirish va innovatsion yondashuvlar asosida rivojlantirish 
masalalari chuqur tahlil qilingan. Mazkur asarda viloyatlarda mehnat resurslarini strategik boshqarish, innovat-
sion ishlab chiqarish omillarining o‘zaro ta’siri va natijaviyligiga oid ilmiy qarashlar bayon etilgan bo‘lib, bu holat 
maqoladagi ishlab chiqarish funksiyasiga asoslangan empirik tahlil bilan uzviy bog‘liqdir.

Bundan tashqari, O‘zbekiston Respublikasi Davlat statistika qo‘mitasining rasmiy axborotlari (https://www.
stat.uz/uz) tahliliy ma’lumotlar uchun asosiy manba sifatida xizmat qiladi. Ushbu ma’lumotlar asosida Navoiy 
viloyatining YaHM, asosiy fondlar qiymati va bandlik ko‘rsatkichlari bo‘yicha statistik tahlillar o‘tkazilib, iqtisodiy 
model tuzilgan. Statistik manbalar modelning real iqtisodiy holatga mos kelishini va hisoblangan elastiklik koef-
fisientlarining ishonchliligini ta’minlaydi.

Xulosa qilib aytganda, ko‘rib chiqilgan adabiyotlar mavzu doirasidagi nazariy asoslarni shakllantirib, Kobb–
Daglas ishlab chiqarish funksiyasi orqali viloyat YaHM hajmiga ta’sir etuvchi omillarni aniqlash va baholashda 
asosiy ilmiy-metodologik manba vazifasini bajaradi. Ushbu adabiyotlar asosida ishlab chiqilgan model va tah-
lillar Navoiy viloyatining iqtisodiy holatini chuqur anglash va innovatsion rivojlanish strategiyalarini shakllanti
rishga xizmat qiladi.

TAD   Q I Q OT   METODOLO        G IYASI  
Mazkur tadqiqotda Navoiy viloyati sanoat tarmog‘ining yalpi hududiy mahsulot (YaHM) hajmini aniqlovchi 

asosiy omillar o‘rganilib, ishlab chiqarish funksiyasi asosida tahlil olib borildi. Tadqiqotda asosiy ilmiy-uslubiy 
yondashuv sifatida Kobb-Duglas ishlab chiqarish funksiyasi tanlandi. Ushbu model resurslar va ishlab chiqa
rish hajmi o‘rtasidagi funksional bog‘liqlikni ifodalash imkonini beradi hamda iqtisodiy o‘sishni aniqlovchi omillar 
– kapital (asbob-uskunalar va ishlab chiqarish vositalari) va mehnat (ishchi kuchi) resurslarining samaradorli
gini baholash imkonini beradi.

Tadqiqotning asosiy maqsadi – Navoiy viloyatida sanoat tarmog‘i rivojlanishining samaradorligini aniqlash, 
asosiy fondlar va bandlik darajasining YaHMga ta’sir darajasini o‘lchashdan iborat bo‘ldi. Ushbu maqsadga 
erishish uchun quyidagi metodlar qo‘llanildi:

Ekonometrik modellashtirish – ishlab chiqarish funksiyasi parametrlarini aniqlash va ularning iqtisodiy 
mazmunini tahlil qilish uchun.

Determinatsiya koeffisientini hisoblash – ishlab chiqarish modelining aniqlik darajasini belgilashda 
qo‘llanildi. Hisob-kitoblarga ko‘ra, modelning determinatsiya koeffisienti 0,8928 ga teng bo‘lib, bu model orqali 
YaHMdagi 89,28 foiz o‘zgarishlar asosiy omillar – kapital va mehnat resurslariga bog‘liqligini ko‘rsatadi.

Elastiklik koeffisientlarini hisoblash – har bir omilning YaHMga ta’sir darajasini foizlarda ifodalash orqali 
tahlil qilindi. Kapital omilining elastiklik koeffisienti 1,402087, mehnat omilining esa 0,70757 ni tashkil etdi.

Tadqiqotda statistik ma’lumotlar sifatida Navoiy viloyatining 2010–2022-yillar davomidagi rasmiy ko‘rsat-
kichlari asosida tuzilgan ma’lumotlar bazasi asos qilib olindi. Ma’lumotlar O‘zbekiston Respublikasi Davlat 
statistika qo‘mitasining rasmiy sayti stat.uzdan olingan.

Tahlil natijalari asosida viloyatda YaHM hajmini shakllantirishda asosiy fondlarning (kapitalning) ulushi 
66,46 foizni, mehnat resurslarining ulushi esa 33,54 foizni tashkil etishi aniqlandi. Bu holat viloyatda ishlab 
chiqarishning ekstensivdan intensivga o‘tishini zarur etishini anglatadi.

Shuningdek, faktik va model asosida hisoblangan qiymatlar grafik ko‘rinishda ham tahlil qilinib, ishlab 
chiqarish modelining real iqtisodiy jarayonlarga mosligi isbotlandi.

TAHLIL       VA   N ATI   J ALAR  
Yalpi hududiy mahsulot (YaHM) hajmini oshirishda mehnat resurslari ta’sirini o‘rganishda Kobb–Duglas 

ishlab chiqarish funksiyasidan foydalanish maqsadga muvofiqdir. Ishlab chiqarish funksiyasini qo‘llash orqali 
ayrim ishlab chiqarish omillarining samaradorligini baholash, omillarning bir-biri bilan o‘zaro almashinuvi, tex-
nika taraqqiyoti kabi muammolarni tahlil qilish imkoniyati yuzaga keladi. Bunda, odatda, Kobb–Duglas ko‘ri
nishidagi ikki omilli multiplikativ modeldan foydalanish tavsiya etiladi.

			 
(1)

bu yerda: K - korxonadagi asosiy ishlab chiqarish fondlari qiymati;

,βα LKAy ⋅⋅=

L  - korxonada mahsulot ishlab chiqarishga sarflanadigan mehnat sarflari;
       
 βα ,,A  -hisoblanadigan parametrlar.

Navoiy viloyati sanoat ishlab chiqarish hajmi, sanoatda band bo‘lganlar soni va viloyat sanoat tarmog‘i 
asosiy fondlar qiymati keltirilgan (1-jadval).

1-jadval:Navoiy viloyatining 2003–2022 yillardagi yalpi hududiy mahsulot hajmi, asosiy fondlar qiymati va band 
bo‘lganlar soni1

Yillar

YaHM 
hajmi, 

amaldagi 
narxlarda 

(mlrd so‘m)

Iqtisodiyotda 
band 

bo‘lganlar 
soni (ming 

kishi)

Jami asosiy fondlar 
qiymati, amaldagi 
narxlarda (mlrd 

so‘m)

YaHM 
o‘sish 
sur’ati 

(%)

YaHM hajmi, 
2022-yil 

narxlarida (mlrd 
so‘m)

Asosiy fondlar 
qiymati, 2022-yil 
narxlarida (mlrd 

so‘m)

2003 549,0 354,5 1848,0 101,9 27478,3 52495,2
2004 702,5 367,1 2262,6 106,3 29209,4 54077,2
2005 1099,4 376,6 2730,1 102,2 29852,0 54130,4
2006 1578,4 383,2 2790,2 105,6 31523,7 65725,7
2007 1887,6 389,8 4571,3 104,3 32879,2 69625,4
2008 2691,8 396,7 5836,8 105,0 34523,2 70858,9
2009 3029,0 402,3 6981,5 103,5 35731,5 72357,1
2010 4325,6 407,9 8259,6 103,9 37125,0 70889,1
2011 5285,4 413,4 8705,6 107,0 39723,8 75429,2
2012 6528,8 418,5 10508,9 104,7 41590,8 76945,5
2013 7708,5 419,6 14028,9 104,4 43420,8 76022,7
2014 9181,7 420,6 16566,1 105,5 45809,0 82650,9
2015 10545,2 421,2 18195,7 103,8 47549,7 82046,8
2016 11959,3 421,8 18800,1 103,7 49309,0 79514,1
2017 14681,5 422,4 22560,1 101,5 50048,7 79906,5
2018 22573,3 407,7 39680,3 104,8 52451,0 86200,6
2019 36224,3 412,7 49683,1 105,2 55178,5 85679,5
2020 49780,4 399,4 62613,2 106,6 58820,2 83983,4
2021 58730,0 410,4 86985,2 107,3 63114,1 93478,5
2022 66585,4 410,1 95072,8 105,5 66585,4 95072,8

Navoiy viloyati statistika boshqarmasi ma’lumotlari asosida, amaldagi narxlar bo‘yicha Kobba-Duglas 
ishlab chiqarish funksiyasini tuzishda narxlar o‘zgarishi inobatga olinmagan holatda ekonometrik modelning 
ishonchlilik darajasi past bo‘lishi mumkinligi e’tiborga olinib, viloyat yalpi hududiy mahsuloti (YaHM) narxlari 
indeksi hamda YaHM o‘sish sur’atlari hisobga olindi. Shunga muvofiq, barcha pulda ifodalanadigan qiymatlar 
bazis — 2022-yil qiymatlariga keltirildi.

Masalan, 2003-yildagi YaHM amaldagi narxlarda 549,0 mlrd so‘mni tashkil etgan bo‘lsa, 2022-yil narx-
larida ushbu ko‘rsatkich 27 trln 478 mlrd 300 mln so‘mga teng bo‘lgan. Shuningdek, viloyatning jami asosiy 
fondlari qiymati 2003-yil narxlarida 1 trln 848 mlrd so‘m bo‘lsa, 2022-yil narxlarida u 92 trln 495 mlrd 200 mln 
so‘mni tashkil qilgan. Kobba-Duglas ishlab chiqarish funksiyasi asosida YaHM ekonometrik modelini tuzishda 
barcha qiymatlar aynan 2022-yildagi bazis ko‘rsatkichlarga tayangan holda hisoblanadi. Shu o‘rinda, iqtisodiy-
otda band bo‘lganlar soni pulda ifodalanmaydigan ko‘rsatkich bo‘lgani sababli, o‘zgarishsiz qoldiriladi.

Yuqorida keltirilgan (1) modelda noma’lum parametrlarni aniqlash uchun, avvalo modelni darajali ko‘ri
nishdan chiziqli ko‘rinishga keltirish zarur. Buning uchun (1) modelning chap va o‘ng tomonlari logarifmlanadi. 
Logarifmlash natijasida quyidagi chiziqli ko‘rinishdagi additiv modelga ega bo‘linadi:

1	  Muallif ishlanmasi.

	                                                                        (2)

Logarifmlangan (3) modeldan ko‘rinib turibdiki, u chiziqli additiv modelga aylandi. Endilikda modeldagi 
noma’lum parametrlarni aniqlash uchun “eng kichik kvadratlar usuli (EKKU)”dan foydalaniladi. Mazkur usulning 
mohiyati shundan iboratki: model asosida hisoblangan qiymatlar bilan haqiqiy kuzatilgan qiymatlar o‘rtasidagi 
tafovut kvadratlari yig‘indisini minimallashtirishga intiladi.

Shu asosda, (2) modeldagi noma’lum parametrlarni aniqlash uchun quyidagi ko‘rinishdagi normal teng
lamalar tizimi tuziladi.

( )
( )









⋅=⋅+⋅⋅+⋅

2

2

βα

Mazkur tenglamalar tizimini yechish natijasida (2) modeldagi noma’lum βα ,,A  parametrlar aniqlanadi.
Sanoat tarmog‘i ishlab chiqarish samaradorligini baholashda quyidagi ko‘rinishdagi ishlab chiqarish funk-

siyasidan (IChF) foydalaniladi:
		

,βα LKAy ⋅⋅=    (3)

bu yerda: y  - sanoat tarmog‘i yalpi mahsuloti, mlrd. so‘m;
K  - sanoat tarmog‘i asosiy fondlari qiymati, mlrd. so‘m;
L  - sanoat tarmog‘i ishlab chiqarishida band bo‘lganlar soni, ming kishi;

βα ,,A  - noma’lum parametrlar.
Navoiy viloyatining yalpi hududiy mahsulotiga iqtisodiyotda band bo‘lganlar sonining samarali ta’sirini 

hamda viloyat jami asosiy fondlar qiymatining ta’sirini aniqlash maqsadida 2003–2022-yillar davridagi ma’lu-
motlardan foydalaniladi. Omil ko‘rsatkichlarining logarifmlangan qiymatlari 2-jadvalda keltirilgan.

2-jadval:Navoiy viloyati YaHM va mehnat resurslari asosiy ko‘rsatkichlarining 2003–2022-yillardagi dinamikasi2

Yillar YaHM hajmi, mlrd. so‘m.
Ln Y

Jami asosiy fondlar qiymati, 
mlrd.so‘m

Ln K

Iqtisodiyotda band bo‘lganlar 
soni, ming kishi.

Ln L

2003 10,22115 10,86848 5,87071
2004 10,28225 10,89817 5,90563
2005 10,30401 10,84213 5,93118
2006 10,35850 10,83419 5,94856
2007 10,40060 10,99584 5,96563
2008 10,44939 11,06443 5,98318
2009 10,48379 11,18937 5,99720
2010 10,52205 11,16887 6,01102
2011 10,58971 11,23095 6,02442
2012 10,63563 11,25085 6,03668
2013 10,67869 11,23879 6,03930
2014 10,73224 11,32238 6,04168
2015 10,76953 11,31505 6,04311
2016 10,80586 11,28369 6,04453

2	  Muallif ishlanmasi.

,lnlnlnln LKAy βα ++=

2017 10,82075 11,28861 6,04595
2018 10,86763 11,36443 6,01053
2019 10,91833 11,35837 6,02272
2020 10,98224 11,33837 6,02096
2021 11,05270 11,44549 6,02713
2022 11,10624 11,46240 6,02640

Navoiy viloyati sanoat tarmog‘i bo‘yicha ishlab chiqarish funktsiyasi (IChF) ni tuzishdan avval, foydalani
ladigan ma’lumotlarning normal taqsimot qonuniga bo‘ysunishini aniqlab olish zarur. Buning uchun modelga 
kiritiladigan barcha omillarning tavsifiy statistikasi hisoblab chiqiladi.

Tavsifiy statistika jadvalidan ko‘rinadiki, barcha omillar bo‘yicha Jak–Bera statistikasi qiymatlari uchun 
aniqlangan ehtimollik darajasi 0,05 dan kichikdir. Bu holat shuni anglatadiki, IChFga kiritiladigan barcha omillar 
normal taqsimotga bo‘ysunadi. Ushbu natijani chuqurroq tahlil qilish maqsadida, barcha omillar uchun normal 
taqsimot funksiyalarining grafik ko‘rinishlari (3.1-rasm) orqali tahlil amalga oshiriladi.

Normal taqsimot funksiyasi quyidagi formula asosida aniqlanadi:

1-rasm. Omillarni normal taqsimotga tekshirish grafiklari 3

1-rasmdan ko‘rinib turibdiki, barcha omillar normal taqsimot qonuniga bo‘ysunadi. Bu holat esa omillar 
o‘rtasidagi bog‘lanishlarni statistik jihatdan ishonchli tarzda tadqiq qilish imkonini beradi. Bundan tashqari, 
asimmetriya (Skewness) koeffitsiyentlari musbat qiymatga ega bo‘lgani sababli, grafiklarning “o‘ng do‘mi” 
“chap do‘mi”ga nisbatan uzunroq bo‘lib, taqsimot o‘ng tomonga cho‘zilgan shaklda namoyon bo‘lgan.

Shuningdek, barcha omillarning ekssess (Kurtosis) koeffitsiyentlari qiymati 3 dan kichik bo‘lganligi tufayli 
ularning grafiklari cho‘qqi nuqtalari bo‘yicha klassik normal taqsimot grafigidan pastroq joylashgan.

Navoiy viloyati yalpi hududiy mahsuloti (YaHM) ko‘rsatkichlari hamda mehnat resurslari asosida hisoblan-
gan Kobb–Daglas ishlab chiqarish funksiyasi parametrlari quyidagi ko‘rinishga ega. Quyida 2003–2022-yillar 
davomidagi 20 ta kuzatuv asosida yalpi hududiy mahsulot (LnY)ga ta’sir etuvchi omillar uchun Kobb–Daglas 
ishlab chiqarish funksiyasining parametrlarini baholash bo‘yicha regresion tahlil natijalari keltirilgan. Hisoblash-
lar 2023-yil 28-oktabr kuni soat 15:29 da Least Squares (kvadratlar yig‘indisini minimallashtirish) metodi orqali 
amalga oshirildi (4-jadval).

4-jadval:Kobb-Duglas IChF ning hisoblangan parametrlari4

O‘zgaruvchi Koeffisient Standart xato t-statistika Ehtimollik (p-value

LNK 1.402087 0,212738 2.770406 0.0000
LNL 0.70757 0,849474 19.79527 0.1880
KNC -0,79224 3,248366 13.65300 0.8845

3	  Muallif ishlanmasi
4	 Navoiy viloyati statistika boshqarmasining 2003-2022 yillardagi ma’lumotlari asosida muallif tomonidan olib borilgan hisob-kitoblar 

natijasida tuzildi.

R-kvadrat (R²) 0.892769 Bog‘liq o‘zgaruvchi o‘rtachasi 10.64906
Tekislangan R-kvadrat 
(Adjusted R²) 0.602392 Bog‘liq o‘zgaruvchi standart chetlanishi 0.266507

Regressiyaning standart 
xatoligi 0.089313 Akayke axborot mezoni (AIC) -1.855858

Qoldiqlar kvadrati yig‘indisi 
(RSS) 0.135606 Shvars mezoni (SIC) -1.706499

O‘xshashlik funksiyasi qiymati 
(Log-likelihood) 21.55858 Xannan–Kvin mezoni (HQ) -1.826702

F-statistika 70.76794 Darbin–Uotson statistikasi 1.418342
Ehtimollik (F-statistika uchun 
p-qiymat) 0.000000

4-jadval asosida, Kobb–Daglas ishlab chiqarish funksiyasi parametrlarining baholangan qiymatlariga 
tayangan holda, Navoiy viloyati sanoat tarmog‘i bo‘yicha ishlab chiqarish funksiyasi quyidagi analitik ko‘ri
nishga ega:

Ln(A)=-0,79224
А=е-0,79224==0,4528
(13,653)           (2,770406)           (19,79527)             (5)
R2=0,8928; Fhisob= 70,768.
Demak, (8) chiziqli ishlab chiqarish funksiyasining noma’lum βα ,,A  parametrlarining qiymatlarini aniqla-

dik. Endi ushbu (5) modelning chap va o‘ng tomonlarini potensirlab, ya’ni logarifmlashning teskari amalini baja-
ramiz. Bu orqali tenglama darajali funksiya shakliga keltiriladi.

Potensirlash natijasida barcha logarifmik ifodalar yo‘qoladi, o‘zgaruvchilar oldidagi koeffitsientlar esa mos 
ravishda daraja ko‘rsatkichlariga aylanadi. Natijada, (8) formula additiv (yig‘indi) shakldan (9) formulaga – mul-
tiplikativ (ko‘paytma) shakldagi modelga o‘tadi. Boshqacha aytganda:5

Y=0,452829    K1,402087  L0.70757       			   (6)
R2=0,8928; Fhisob= 70,768

Navoiy viloyati YaHM va mehnat resurslari bo‘yicha tuzilgan (6) ishlab chiqarish funksiyasida aniqlangan 
0,452829 koeffitsient modelda hisobga olinmagan omillar ta’sirini aks ettiradi.

Viloyatdagi jami asosiy fondlar qiymatiga mos keluvchi 1,402087 koeffitsient esa elastiklik koeffitsienti 
bo‘lib xizmat qiladi. Bu ko‘rsatkichdan ko‘rinadiki, viloyatda asosiy fondlar qiymatining 1 foizga ortishi, yalpi 
hududiy mahsulot (YaHM) hajmining o‘rtacha 1,402087 foizga o‘sishiga olib keladi.

Shuningdek, iqtisodiyotda band bo‘lganlar sonining 1 foizga ortishi natijasida, viloyat YaHM hajmi o‘rtacha 
0,70757 foizga ko‘payadi.

Modeldagi har bir omilning elastiklik koeffitsientlarini tahlil qilar ekanmiz, Navoiy viloyatida YaHM hajmini 
shakllantirishda asosiy fondlarning hissasi 66,46 foiz, iqtisodiyotda band bo‘lganlarning hissasi esa 33,54 foiz 
ni tashkil etayotgani kuzatiladi.

Bu esa shuni anglatadiki, Navoiy viloyatida YaHM o‘sishining 33,54 foizi ekstensiv omillar – ya’ni iqtisodi-
yotda band bo‘lganlar sonining ortishi hisobiga ta’minlanmoqda. Ushbu holat viloyatda sanoat tarmog‘ining 
intensiv rivojlanish yo‘liga o‘tishni dolzarb masalaga aylantiradi.

Navoiy viloyati sanoat tarmog‘i yalpi mahsulotining haqiqiy qiymatlari hamda (6)-model asosida hisoblan-
gan qiymatlar grafigi quyida 2-rasmda keltirilgan.

5	 Muallif ishlanmasi.

2-rasm. Navoiy viloyati yalpi hududiy mahsulotining haqiqiy, hisoblangan va qoldiq qiymatlari 6

(6) model bo‘yicha hisoblangan determinatsiya koeffitsienti 0,8928 ga teng. Bu esa Navoiy viloyatida 
sanoat tarmog‘i yalpi mahsulotining 89,28 foizi (6) modelga kiritilgan omillar — sanoat tarmog‘i asosiy fondlari 
qiymati va sanoat tarmog‘i ishlab chiqarishida band bo‘lganlar soni — bilan bog‘liqligini ko‘rsatadi. Qolgan 
10,72 foiz esa hisobga olinmagan omillar ta’sirida shakllanmoqda.

Demak, olib borilgan tadqiqotlar va yalpi hududiy mahsulot hajmi bo‘yicha tuzilgan Kobb–Daglas ishlab 
chiqarish funksiyasi parametrlari tahlili quyidagicha xulosani beradi: Navoiy viloyatida YaHM yaratilish jara
yonini samarali tashkil etish, uning modelini ilmiy asoslash, innovatsion rivojlanish barqarorligini ta’minlash 
hamda iqtisodiyotni yangi yo‘nalishlarda diversifikatsiya qilish zarurdir. Shuningdek, viloyat sanoatini innovat-
sion texnologiyalar asosida rivojlantirish konsepsiyasini ishlab chiqish ham dolzarb masalalardan biridir.

X ULOSA      VA   TAKLIFLAR       
Olib borilgan ilmiy-tahliliy tadqiqotlar natijalariga ko‘ra, Navoiy viloyatida yalpi hududiy mahsulot (YaHM) 

hajmini belgilovchi asosiy omillar – bu ishlab chiqarishning asosiy fondlari va bandlik darajasi ekanligi aniqlandi. 
Ularning YaHM o‘sishidagi ulushi mos ravishda 66,46 foiz va 33,54 foizni tashkil qilmoqda. Kobb–Duglas ishlab 
chiqarish funksiyasi asosida tuzilgan modelda determinatsiya koeffitsienti 0,8928 ga teng bo‘lib, bu ko‘rsatkich 
Navoiy viloyati sanoat tarmog‘i yalpi mahsulotining 89,28 foizi modelga kiritilgan omillar bilan izohlanishini 
anglatadi. Ushbu natijalar viloyat iqtisodiyotida intensiv omillar ulushini oshirish, ya’ni mavjud resurslardan 
samaraliroq foydalanish orqali o‘sish sur’atlarini ta’minlash zarurligini ko‘rsatadi. Shu nuqtai nazardan, ishlab 
chiqarish samaradorligini oshirishda innovatsion texnologiyalarni joriy etish, ishlab chiqarish resurslaridan 
oqilona foydalanish va mehnat unumdorligini ko‘tarish muhim ahamiyat kasb etadi. Bundan tashqari, iqtisodiy 
o‘sishni diversifikatsiyalash orqali hududiy barqarorlik va iqtisodiy xavfsizlikni ta’minlash imkoniyatlari mavjud. 
Yuqoridagilardan kelib chiqib, Navoiy viloyati iqtisodiyotining raqobatbardoshligini ta’minlash uchun texnologik 
yangilanishlar asosida innovatsion rivojlanish siyosatini kuchaytirish, asosiy ishlab chiqarish fondlarini moder
nizatsiya qilish orqali ularning samaradorligini oshirish, malakali ishchi kuchini tayyorlash orqali mehnat resurs-
larining salohiyatidan to‘liq foydalanish, shuningdek, YaHM tarkibida yuqori qo‘shilgan qiymatga ega xizmatlar 
sohasining ulushini oshirishga qaratilgan strategik rejalashtirish tizimini shakllantirish zarur. Shu bilan birga, 
Kobb–Duglas ishlab chiqarish funksiyasi kabi ilmiy modellashtirish vositalaridan foydalanish orqali hududiy 
iqtisodiy siyosatni ilmiy asoslash samarali boshqaruv qarorlarini ishlab chiqish imkonini beradi.

